
GOUVÈNÈ CUOMO DEVWALE EKSPOZISYON KAPITÒL LA POU BAY LONÈ POU GASON AK FANM NAN 

SÈVIS NEW YORK KI TE MOURI NAN LAGÈ 
 

Ekspozisyon an Gen Ladan Objè Ki Endike Wòl Prensipal New York nan Jounen Ferye Memoryal la 

 
Jodi a, Gouvènè Andrew M. Cuomo te anonse li devwale yon ekspozisyon nan Kapitòl Eta a pou bay lonè 
pou gason ak fanm sèvis New York ki te mouri nan lagè, epitou pou montre gwo wòl eta a te jwe nan 
kreyasyon Jounen ferye Memoryal la.  
 
Gouvènè Cuomo di konsa, “Ekspozisyon sa a ap bay Nouyòkè yo ak moun k ap vizite Kapitòl la yon kote 
pou yo bay lonè pou memwa moun ki te pèdi lavi yo nan sèvi pou peyi nou an. Nan premye parad Jou 
Dekorasyon nan Main Street, Waterloo nan mitan 19yèm Syèk la, Eta New York te premye eta nan 
nasyon an nan deziyen yon jou espesyal pou sonje gason ak fanm nan fòs lame nou an ki te fè dènye 
sakrifis la. Mwen ankouraje tout Nouyòkè yo, jèn moun ak granmoun, pou yo vizite ekspozisyon sa a pou 
yo kokennchenn istwa eta nou an, pandan y ap pran yon ti tan pou bay lonè pou sa ki te mouri yo.”  
 
Pandan Lagè Sivil la, te gen plis sòlda ki t ap sèvi nan New York pase nan nenpòt eta, epi Vilaj Waterloo ki 
nan Konte Seneca jwenn rekonesans kòm kote Jounen Memoryal la te kòmanse. Nan mwa me 1866, yon 
famasyen ki te rele Henry Welles te òganize yon “Jounen Dekorasyon” nan Waterloo pou bay lonè pou 
Nouyòkè ki te mouri pandan Lagè Sivil la. Latonm sòlda ki te mouri yo te dekore, yo te mete gilann 
patriyotik sou bilding yo, epitou veteran Fòs Lame Inyon an te fè parad nan Main Street, Waterloo. 
Jounen Dekorasyon an te vin popilè, epi nan ane 1868, John Logan, ki te alatèt Union Army Veterans’ 
Association, te pwoklame Jounen Dekorasyon 30 Me pou Nò a. Nan ane 1873, New York te vin premye 
eta ki te deklare ofisyèlman Jounen Deklarasyon kòm yon jou ferye. 
 
Pandan yo t ap fete Jounen Dekorasyon yo nan Nò, Jij Francis Miles Finch, yon Jij Asosye Koudapèl Eta 
New York, te pibliye powèm sa a, “The Blue and the Gray,” nan nimewo mwa septanm 1867 Jounal 
Atlantic ki sòti chak mwa. Powèm nan te ede ankouraje yon mouvman nasyonal pou rekonèt yon sèl 
Jounen Memoryal pou tout sòlda ki te mouri pandan Lagè Sivil la.  

Ekspozisyon Kapitòl nan Jounen Memoryal la rakonte istwa wòl New York nan kreyasyon jou ferye 
enpòtan sa a, avèk foto Welles, Logan ak Jeneral John B Murray, ak wòl moun sa yo te jwe. Genyen tou 
foto 19yèm Syèk Waterloo ki fè pòtre premye lè yo te fete Jounen Dekorasyon an. Ekspozisyon an ap 
nan antre State Street nan premye eta bilding Kapitòl Eta a nan Albany pandan plizyè semèn anvan li ale 
nan War Room ki nan dezyèm etaj la. 
 
Men objè k ap ekspoze yo: 

• Logan, John Alexander. The Volunteer Soldier of America by John A. Logan: With Memoir of the 
Author and Military Reminiscences from General Logan’s Private Journal (Sòlda Volontè Lamerik 
John A. Logan: Avèk Memwa Otè a ak Souvni Militè nan Jounal Prive Jeneral Logan) 

• Patisyon America Here’s My Boy. Mizik Arthur Lange. Pawòl Andrew B. Sterling. 

• Komik editoryal Hy Rosen te fè, epi ki te pibliye nan Albany Times Union pou make Jounen 
Memoryal ane 1963 

• I’ll Be Home for Christmas (If Only in My Dreams), Pawòl ak mizik Kim Gannon, Walter Kent, 
Buck Ram 

• Patisyon After the War Is Over: Will There Be Any Home Sweet Home? Mizik Joseph Woodruff. 
Pawòl  E.J. Pourmon. 

• Kat postal moniman Lagè Sivil ki te dedye nan Jounen Memoryal la  

• Orezon General John A. Logan: Ki Bay Nan Okazyon Dekorasyon Latonm Sòlda Inyon an, nan 
Simityè Nasyonal la, Arlington, Va., nan Jounen Memoryal, mwa me 

• Memoryal nan Mills ak Pwogram Jounen Dekorasyon 

• Jounen Memoryal Grand Army of the Republic, Minisipalite Manhattan 

• Yon kopi Jounal Mansyèl Atlantik mwa (Atlantic Monthly Journal) Septanm 1867  

Anplis pano a ak objè yo, yon pòtre Jij Francis Miles Finch – nou prete nan Koudapèl la – ap ekspoze tou. 
Se premye pòtre sa a ap ekspoze deyò Koudapèl la.  
 
Pou jwenn plis enfòmasyon ale nan sit wèb: 
http://www.hallofgovernors.ny.gov/generic/memorialdayexhibit  

